
ᔫ ᓴᕕᑲᑖᖅ 
ᐃᒃᓯᕙᐅᑕᖅ − ᑲᑎᒪᔨᑐᐃᓐᓇᓄᑦ 
jsavikataaq@assembly.nu.ca 
 
ᔪᓚᐃ 19, 2022 
 
ᐱᔾᔪᑖ: ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ ᑲᑎᒪᔨᐃᓐᓇᕐᓄᑦ ᑭᐅᔾᔪᑎᑦ  
 
ᐊᐃᖓᐃ ᑲᑎᒪᑎᑦᑎᔨ, 
 
ᔫᓂ 10, 2022−ᒥᑦ, ᐃᖅᑲᓇᐃᔭᖅᑐᓕᕆᔨᒃᑯᑦ ᑲᑎᒪᔨᑐᐃᓐᓇᖏᓐᓄᑦ ᓴᖅᑭᓯᒪᑎᓪᓗᖓ, ᐊᖏᕐᓯᒪᓚᐅᕋᒪ 
ᑭᐅᒃᑲᓐᓂᕐᓂᐊᕐᓗᒋᑦ ᐅᑯᐊ ᐊᐱᖅᑯᑎᑦ, 
 

1. ᖃᓄᖅ ᐃᑲᔪᖅᑕᐅᕙᖕᒪᑕ ᐃᓕᓴᐃᔨᑦ ᐱᐊᓂᒃᓯᔪᑦ ᓄᓇᕗᒻᒥ ᐃᓕᓴᐃᔨᒃᓴᓄᑦ ᐃᓕᓐᓂᐊᕐᓂᖕᒥᑦ 
ᐅᕝᕙᓘᓐᓃᑦ ᐊᓯᖏᑦ ᐃᓄᐃᑦ ᐱᓕᒻᒪᒃᓴᓲᑦ ᖃᓪᓗᓈᓂ ᐅᑎᕐᖢᑎᒃᓗ ᓄᓇᒥᓄᑦ ᐃᒡᓗᓕᕆᔨᒃᑯᑦ 
ᐃᒡᓗᖁᑎᖏᓐᓃᓕᕐᖢᑎᒃᓗ ᑭᓯᐊᓂᓕ ᐃᖅᑲᓇᐃᔭᖃᑎᒌᑦ ᐃᓪᓗᖁᑎᖏᓐᓄᐊᕈᒪᓪᓗᑎᒃ ᐅᕝᕙᓘᓐᓃᑦ 
ᓇᖕᒥᓂᕐᒥᓄᑦ ᐃᒡᓗᒧᑦ?  
 

ᐃᖅᑲᓇᐃᔭᖃᑎᒌᑦ ᐃᓪᓗᖁᑎᖏᑦ ᐃᓕᓴᐃᔨᓄᑦ ᓂᕈᐊᕐᓯᕙᒃᐳᑦ ᐊᔾᔨᐊᓂ ᐊᓯᖏᑎᒍ ᓄᓇᕗᑦ ᒐᕙᒪᒃᑯᖏᑦᑕ 
ᐃᖅᑲᓇᐃᔭᕐᑎᖏᓐᓄᑦ. ᐃᖅᑲᓇᐃᔮᒃᓴᒥᑦ ᓴᖅᑭᑦᑎᓚᐅᙱᓐᓂᖏᓐᓂᑦ, ᐃᓕᓐᓂᐊᕐᓂᓕᕆᔨᒃᑯᑦ ᐃᒡᓗᒃᓴᒥ ᑐᒃᓯᕋᓲᑦ 
ᓄᓇᕗᑦ ᒐᕙᒪᒃᑯᖏᑦᑕ ᐃᒡᓗᑖᕐᑐᓕᕆᔨᒃᑯᖏᓐᓂᑦ ᑭᓱᑐᐃᓐᓇᓄᑦ ᐃᖅᑲᓇᐃᔮᓄᑦ ᐃᖅᑲᓇᐃᔭᖃᑎᒌᑦ 
ᐃᓪᓗᖁᑎᑖᕆᔪᒪᔭᖓᓂᑦ. ᐃᓕᓴᐃᔨᓄᑦ, ᐊᒥᓱᑦ ᐃᖅᑲᓇᐃᔮᑦ ᓴᖅᑭᑕᐅᓲᑦ ᑎᑎᕋᕐᓯᒪᓪᓗᓂ 
ᐃᒡᓗᒥᐅᖃᑎᖃᕆᐊᖃᕋᔭᕐᓂᖏᓐᓂᑦ. 
 
ᓇᓕᐊᑐᐃᓐᓇᖅ ᓄᓇᕗᒻᒥ ᐃᓕᓴᐃᔨᒃᓴᓄᑦ ᐃᓕᓐᓂᐊᕌᓂᒃᓯᒪᔪᑦ ᐊᓯᖏᓪᓘᓐᓃᑦ ᐊᔪᙱᑦᑐᖅ ᓄᓇᕗᒻᒥᐅᑦ ᐅᑎᓕᕐᑐᑦ 
ᐃᓕᓐᓂᐊᕌᓂᒃᖢᑎᒃ ᓄᓇᕗᑦ ᓯᓚᑖᓂ ᐆᒃᑐᕈᓐᓇᕐᒥᔪᑦ ᐃᓕᓴᐃᔨᐅᓂᒃᓴᒧᑦ ᐃᖅᑲᓇᐃᔭᖃᑎᒌᑦ ᐃᓪᓗᖁᑎᖃᕐᑐᓂᑦ.  
 
ᐃᓕᓴᐃᔨᒧ ᐃᖅᑲᓇᐃᔮᖅ ᐃᒡᓗᑖᕐᑎᑕᐅᒍᓂ, ᐃᖅᑲᓇᐃᔮᖅ ᓴᖅᑭᑕᐅᓚᐅᕐᓗᓂ ᐃᓄᖃᓕᕐᓗᓂᓗ, ᓂᕈᐊᖅᑕᐅᔪᖅ 
ᑐᓂᔭᐅᓂᐊᕐᑐᖅ ᓈᒻᒪᒃᑐᒥᑦ ᐃᒡᓗᒥᑦ. ᐃᒻᒪᖄ ᐃᒡᓗᒥᐅᖃᑎᖃᑐᐃᓐᓇᕆᐊᓕᒃ ᐃᓕᓴᐃᔨᐅᖃᑎᒥ, ᐅᕝᕙᓘᓐᓃᑦ 
ᐊᑕᐅᓯᖕᒥᑦ ᓈᒻᒪᒃᑐᒥᓂᑦ ᐃᓚᒌᑦ ᐱᔭᕆᐊᖃᕐᐸᑕ ᓂᕈᐊᕐᑕᐅᔪᒧᑦ. 
 
ᐃᓕᓐᓂᐊᕐᕕᑦ ᖃᔅᓯᓪᓚᕆᖕᓂᑦ ᐃᖅᑲᓇᐃᔭᖃᑎᒌᑦ ᐃᓪᓗᖁᑎᖃᙱᒻᒪᑕ ᐊᓯᖏᓐᓂᓪᓗ ᐱᓕᕆᕝᕕᖕᓂᑦ 
ᐱᓇᓱᖃᑕᐅᒻᒪᕆᒋᐊᖃᕐᖢᑎᒃ ᐊᒥᓲᙱᑦᑐᓂᑦ ᐃᒡᓗᓂ ᐊᑐᐃᓐᓇᐅᔪᓂᑦ. ᑭᓯᐊᓂ, ᐊᒥᓱᑦ ᐃᓕᓴᐃᔨᑦ ᑲᒪᒋᔭᐅᕙᒃᐳᑦ 
ᐃᓯᕐᖢᓂ/ᐊᓂᓪᓗᓂ, ᐊᒻᒪᓗ ᐊᑕᐅᓯᖅ ᐃᓕᓴᐃᔨ ᐊᐅᓪᓚᕐᐸᑦ, ᐊᓯᐊᓄᐊᕐᑕᐅᓪᓗᓂ ᐃᒡᓗᒃᓴᕐᓯᐅᓗᐊᕋᑎᒃ. 
 

 
ᒪᓕᒐᓕᐅᖅᑎ ᒫᒡᒍᓚ ᓇᑲᓱᒃ 

Honourable Margaret Nakashuk 
L’honorable Margaret Nakashuk 

Nanngariyauyuq Margaret Nakashuk 

ᐃᓕᓴᐃᔨᒥ ᐃᖅᑲᓇᐃᔭᕐᑎᑦ ᐃᒡᓗᖃᙱᑉᐸᑦ ᐱᓇᔪᒍᒪᓗᓂᓗ, ᐱᓕᕆᐊᖑᔪᓐᓇᕐᑐᖅ ᐃᖅᑲᓇᐃᔭᖅᑐᓕᕆᔨᒃᑯᑦ. 
ᑭᓯᐊᓂᓕ, ᐅᑕᖅᑭᔪᑦ ᐊᒥᓱᒻᒪᕆᐅᔪᑦ ᑐᒃᓯᕋᕐᑐᐃᑦ ᐊᒥᓱᓄ ᓄᓇᓕᖕᓄᑦ ᐃᒡᓗᖃᐅᙱᓗᐊᒧᑦ. 
 
2. ᕿᒥᕐᕈᓕᕌᖓᑕ ᐃᓐᓄᒃᑕᐅᔪᓐᓇᙱᑦᑐᓂ ᐃᖅᑲᓇᐃᔮᓂ ᓄᓇᕗᒻᒥᑦ, ᖃᐅᔨᒪᔪᖓ, ᐃᓛᓐᓂᒃᑯᓚᐅᑕᐃᓐᓇᖅ, 

ᓇᖕᒥᓂᖁᑎᒋᔭᐅᔪᑦ ᐊᓯᔾᔨᕐᑕᐅᕙᒃᑐᑦ ᐃᓐᓄᒃᑕᐅᓂᐊᕐᓗᓂ ᐃᖅᑲᓇᐃᔮᖅ. ᐊᖏᕐᕕᐅᔪᒪᕗᖓ ᒥᓂᔅᑕᒥ 
ᑕᐃᓐᓇ ᒥᓂᔅᑕ ᕿᒥᕐᕈᔪᓐᓇᕐᒪᖔᑦ ᐱᕕᖃᕐᒪᖔᑦ ᕿᓚᒻᒥᐅᔪᒥ ᐊᑐᕐᑎᑦᑎᔪᓐᓇᕐᒪᖔᑦ 
ᐃᖅᑲᓇᐃᔮᖅᑖᕆᔭᒥᑦ. 

 
ᓄᓇᕗᑦ ᒐᕙᒪᒃᑯᖏᑦ ᐊᖏᕐᓯᒪᔪᑦ ᑐᙵᕕᐅᔪᓂ ᐊᔾᔨᒌᓂ ᐊᑭᓕᕐᓱᐃᓂᖕᒥᑦ ᐃᖅᑲᓇᐃᔮᒧᑦ ᐊᔾᔨᐊᓂ ᐊᑭᐊᓂᑦ. ᓄᓇᕗᑦ 
ᒐᕙᒪᒃᑯᖏᑦ ᖃᐅᔨᒪᔪᑦ ᐃᓛᓐᓂᒃᑯᓚᐅᓱᖓᖅ ᐃᓗᐃᑦᑐᓂ ᐊᑭᓕᐅᑎᒃᓴᖃᕐᑎᑦᑎᒑᖓᒥᒃ ᐊᒃᓱᕈᕐᓇᖅᑐᓂᑦ 
ᐃᓐᓄᒃᓯᔭᕆᐊᒃᓴᖅ ᐃᖅᑲᓇᐃᔮᓂ ᐱᓇᔪᖕᓇᓗᐊᕋᔭᙱᓚᑦ ᑕᐃᒃᑯᑎᑐᓇᖅ ᒪᓂᒪᔭᐅᔪᑦ ᒐᕙᒪᒃᑯᓐᓄᑦ ᐊᐅᓚᑕᐅᔪᑦ, 
ᐊᑲᐅᙱᓕᐅᕈᑕᐅᓕᕐᐸᒃᑐᑦ ᐃᖅᑲᓇᐃᔭᕐᑎᑖᕆᐊᒃᓴᖅ ᐱᓯᒪᐃᓐᓇᕆᐊᒃᓴᕐᓗ. ᐊᑭᓕᐅᑎᒃᓴᐃᑦ 
ᐊᑕᐅᓯᑐᐊᖑᒐᓗᐊᕐᖢᓂ ᐱᔾᔪᑕᐅᔪᓂ ᐃᖅᑲᓇᐃᔭᕐᑎᑖᕋᓱᒃᖢᓂ, ᓄᓇᕗᑦ ᒐᕙᒪᒃᑯᖏᑦ ᐃᓱᒪᒃᓴᕐᓯᐅᑐᐃᓐᓇᕆᐊᓕᑦ 
ᐊᑐᕐᓗᑎᒃ ᐃᖅᑲᓇᐃᔮᖃᕈᓐᓇᖅᑐᑦ ᐃᓚᒋᐊᕐᓯᒪᔪᒥ ᐋᖅᑭᒃᓯᒪᔪᓂ ᐊᑭᓕᐅᑎᒃᓴᓂ ᐅᑯᓄᖓ ᐃᖅᑲᓇᐃᔮᓄᑦ. 
 
ᓄᓇᕗᑦ ᒐᕙᒪᒃᑯᖏᑦ ᒫᓐᓇ ᑲᒪᒋᔭᖃᕐᑐᑦ ᐃᖅᑲᓇᐃᔮᖃᕈᓐᓇᖅᑐᓂᑦ ᐃᖅᑲᔮᒃᓴᕐᓯᐅᕐᕕᖕᒧᑦ ᐊᑐᐊᒐᑎᒍᑦ, ᒫᓐᓇᓗ 
ᑎᑎᕋᖅᑕᐅᒋᐊᕐᖓᖅᑐᖅ ᓂᕆᐅᒋᔭᐅᓪᓗᓂᓗ ᓯᕗᒧᐊᖕᓂᐊᕐᓗᓂ ᐅᑭᐊᒃᓵᓕᓵᕈᓂ ᐊᖏᕐᑕᐅᖁᓪᓗᒍ. ᑐᕌᒐᕆᔭᐅᔪᕐᓕ 
ᐊᑐᐊᒐᒧᑦ ᐃᑲᔪᖅᑐᐃᓗᑎᒃ ᐃᖅᑲᓇᐃᔭᕐᑎᑖᕐᑐᕐᓂᕐᓂᑦ ᐊᕗᖓᓗᐊᖑᙱᑦᑐᖅ, ᑲᒪᒋᔭᐅᓗᑎᒃ 
ᐃᖅᑲᓇᐃᔭᖅᑎᖃᐃᓐᓇᕐᓂᖕᒧᑦ ᐊᑲᐅᙱᓕᐅᕈᑕᐅᕙᒃᑐᑦ ᐃᓚᒋᐊᕐᓗᒋᑦ ᑮᓇᐅᔾᔭᒃᓵᖏ ᐃᓐᓄᒐᕐᓂᙱᑦᑐᓄᑦ 
ᐊᓯᔾᔩᙱᓪᓗᓂ ᓇᓕᐊᖕᓃᓐᓂᖓᓄ ᐃᖅᑲᓇᐃᔮᒧᑦ ᓄᓇᕗᑦ ᒐᕙᒪᒃᑯᖏᑦᑕ ᐃᖅᑲᓇᐃᔮᓂ ᖃᐅᔨᓴᕐᑎᓪᓗᒋᑦ. 
ᐃᖅᑲᓇᐃᔮᖃᕈᓐᓇᖅᑐᑦ ᐋᖅᑭᒃᓯᒪᙱᒻᒪᑕ ᐊᑭᑦᑐᕆᐊᙳᐊᕆᓗᓂ ᐃᖅᑲᓇᐃᔮᑦ ᑮᓇᐅᔭᓕᐊᖏᓐᓂᑦ ᑭᓯᐊᓂ 
ᐊᑐᕐᑕᐅᕙᒃᐳᑦ ᐃᓛᓐᓂᓚᐅᓱᖔᓗᒃ ᐋᖅᑭᒋᐊᕐᓂᐊᕐᓗᒋᑦ ᑮᓇᐅᔾᔭᒃᓵᑦ ᐱᔪᒥᓇᕐᔫᒥᖁᓪᓗᒋ ᒐᕙᒪᒃᑯᓐᓄᑦ ᐊᐅᓚᑕᐅᔪᓂ 
ᐃᖅᑲᓇᐃᔮᓂ.  
 
3. 5,350−ᓂᑦ ᐃᖅᑲᓇᐃᔮᖅᑕᖃᕐᒪᑦ ᓄᓇᕗᑦ ᒐᕙᒪᒃᑯᖏᓐᓂᑦ. ᖃᔅᓯᓪᓕ ᑎᓕᔭᐅᓯᒪᕙᑦ ᐃᓄᒃᑐᑦ 

ᐅᖃᑦᑎᐊᕆᐊᖃᕐᖢᑎᒃ?  
 
ᐊᐃᑦᑖᖑᒐᓗᐊᖅ, ᓄᓇᕗᑦ ᒐᕙᒪᒃᑯᖏᑦᑕ ᑎᑎᖅᑲᖃᕐᕕᖏᑦ ᖃᐅᔨᓴᕐᐸᙱᒻᒪᑕ ᐅᖃᐅᓯᖅ ᐊᑐᕆᐊᓕᖏᑦ ᐅᑯᓇᓂ 
ᐃᖅᑲᓇᐃᔮᓂᑦ. ᑭᓯᐊᓂᓕ, ᓇᓚᐅᑦᑖᕐᓯᒪᔪᒍ 960 ᐃᖅᑲᓇᐃᔮᑦ ᓄᓇᕗᑦ ᒐᕙᒪᒃᑯᖏᓐᓂᑦ ᐃᓄᒃᑐᑦ 
ᐅᖃᕈᓐᓇᑦᑎᐊᕆᐊᖃᕋᔭᕐᑐᑦ. ᐅᑯᐊ ᐃᖅᑲᓇᐃᔮᑦ ᐊᔾᔨᒌᙱᑦᑐᑦ ᒐᕙᒪᒃᑯᓐᓂᒃ ᑐᓴᐅᒪᔪᓕᕆᔨᐅᑉ ᑎᑎᕋᕐᕕᖓ, ᑐᓵᔨᑦ 
ᑐᑭᓕᐅᕆᔨᑦ, ᐃᕕᖅᑎᑉᐸᓪᓕᐊᔪᑦ ᐅᖃᐅᔾᔪᐃᔨᓄᑦ ᐅᖃᐅᓯᓕᕆᔨᒻᒪᕆᑦ, ᐅᖃᐅᓯᕆᓪᓗᒋᑦ ᖃᔅᓯᐊᕐᔪᐃᑦ. 
 
ᖁᔭᓐᓇᒦᒃ ᐱᕕᖃᕐᑎᑦᑎᒐᕕᑦ ᐃᓚᒋᐊᕈᓐᓇᕐᓗᒍ ᑭᐅᔾᔪᑎᒃᖓ ᐃᖅᑲᓇᐃᔭᖅᑐᓕᕆᔨᒃᑯᑦ ᓴᖅᑭᓯᒪᑎᓪᓗᒋᑦ 
ᑲᑎᒪᔨᑐᐃᓐᓇᕐᓄᑦ. 
 
ᑎᑎᕋᖅᑐᖅ, 

ᒪᓕᒐᓕᐅᖅᑎ ᒫᒡᒍᓛ ᓇᑲᓱᒃ 
ᒥᓂᔅᑕ ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ 
 
ᐊᔾᔨᐊᓂᒃ ᐱᑎᑕᐅᔪᖅ ᓚᔅ ᕼᐃᑭ − ᒥᓂᔅᑕᐅᑉ ᑐᒡᓕᐊ, ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ   


